
Vísitala neysluverðs 
 
1. Tengiliður  

1.1 Tengiliður stofnun Hagstofa Íslands 

1.2 Tengiliður deild  Vísitölur 

1.3 Nafn tengiliðar  Sérfræðingur 

1.6 Netfang tengiliðar neysluverd@hagstofa.is 

1.7 Símanúmer tengiliðar 5281000 

2. Lýsigögn uppfærð 

2.3 Lýsigögn síðast uppfærð 19. júlí 2023   

3. Framsetning 

3.1 Lýsing á gögnum  Verðlagsvísitala sem mælir verðlag einkaneyslu. 

mailto:neysluverd@hagstofa.is

3.2 Flokkunarkerfi  Neysluflokkunin COICOP 1999 sem er flokkun fyrir einkaneyslu úr þjóðhagsreikningakerfi Sameinuðu þjóðanna. Enskt 
heiti: „Classification Of Individual Consumption Expenditure According to Purpose“. Tekið í notkun í bráðabirgðaútgáfu 
fyrir neyslukannanir 1995 og í  vísitölu neysluverðs í mars 1997. Lokaútgáfa tekin í notkun 1999. Kerfið tók við af eldri 
flokkun skv. SNA 68 og ESA 73. 
 
Lýsing: 
COICOP er flokkunarkerfi fyrir vöru og þjónustu til þess gert að sundurliða útgjöld heimilanna þannig að unnt sé að skoða 
hlut einstakra liða í einkaneyslunni og hvernig þeir tengjast tilfærslum vegna félagsþjónustu (social transfers) og 
raunneyslu heimilanna (households' real consumption). Flokkunarkerfið í heild skiptist í 14 útgjaldabálka en Hagstofan 
notar aðeins fyrstu 12 bálkana. Bálkur 13 tekur til útgjalda vegna stofnana og samtaka sem ekki eru rekin í ágóðaskyni 
(nonprofit institutions serving households) og 14. bálkurinn nær yfir útgjöld hins opinbera vegna einkaneyslu. 
 

Bálkar einkaneyslu á Íslandi eftir COICOP. 
01 Matur og drykkjarvörur 07 Ferðir og flutningar 
02 Áfengi og tóbak 08 Póstur og sími 
03 Föt og skór 09 Tómstundir og menning 
04 Húsnæði, hiti og rafmagn 10 Menntun 
05 Húsgögn, heimilisbúnaður o.fl. 11 Hótel og veitingastaðir 
06 Heilsa 12 Aðrar vörur og þjónusta 

 
Hver bálkur greinist frekar niður t.d.  
 

04 Húsnæði, hiti og rafmagn Innihald 
041 Greidd húsaleiga Greidd húsaleiga bæði á almennum leigumarkaði og í félagslegri þjónustu. 
042 Reiknuð húsaleiga Reiknað endurgjald vegna afnota af eigin húsnæði.  
043 Viðhald og viðgerðir á húsnæði Efni og vinna vegna viðhalds húsnæðis. Einungis er miðað við minniháttar 

viðhald. 
044 Annað vegna húsnæðis Sorphirðu-, holræsa-, vatnsgjald og þess háttar. 
045 Rafmagn og hiti Rafmagn til lýsingar, rafmagn til húshitunar, hitaveita. 

3.3 Umfang efnis - þekja Einkaneysla þeirra sem búa á Íslandi og fer fram innanlands. 

3.4 Hagskýrslugerðarhugtök og 
skilgreiningar  

Vísitala neysluverðs er að meginstofni Lowe-fastgrunnsvísitala. 
 
Fræðilega eru tvær meginaðferðir notaðar við útreikning á vísitölum, fastgrunnsvísitölur og framfærsluvísitölur. Í 
fastgrunnsvísitölu er neyslusamsetningu haldið fastri og venjulega eru þær Lowe-vísitölur. Sérstök tilvik af Lowe-vísitölu 
eru Laspeyres þegar miðað er við eldri grunn eða Paasche-vísitala þegar miðað er við nýjan grunn. 
 
Afburðavísitölur eru samhverfar og fræðilega endurspegla þær sanna framfærsluvísitölu og taka mið af bæði gömlum og 
nýjum grunni. 
 
Við útreikning á grunni vísitölu neysluverðs er margfeldismeðaltal (vegið í dagvöru, annars yfirleitt óvegið) algengasta 
útreikningsaðferðin. Sumir liðir byggja þó á líkönum þar sem notuð er Lowe, einfalt meðaltal verðs (Dutot), 
afburðavísitala (Fisher) eða vísitölutengingar.  

 
 

3.5 Hagskýrslueining  Verðlag einkaneyslu á Íslandi. 

3.6 Þýði  Fólk með fasta búsetu á Íslandi. 

3.7 Svæði  Ísland, allt landið. 

3.8 Tímabil  Vísitala neysluverðs hefur verið reiknuð frá 1914 í einni eða annarri mynd. Grunnur vísitölunnar er reistur á 
neyslurannsóknum og hefur svo verið frá 1939. Grunnur vísitölunnar hefur verið endurskoðaður í mars á hverju ári frá 
árinu 1997. Frá mars 2002 eru notaðar niðurstöður úr árlegum útgjaldarannsóknum auk þess sem litið er til frekari 
heimilda um útgjöld. Með gildistöku laga nr. 12/1995 fékk vísitalan núverandi heiti sitt en hét áður framfærsluvísitala. 
 
Vísitalan er reiknuð á grunni frá mars 1997 = 100 og síðan þá eru einnig birtar undirvísitölur og niðurstöður í samræmi 
við alþjóðlega flokkunarkerfið COICOP 1999.  
 
Vístala neysluverðs er einnig birt í sundurliðun á grunni frá janúar 2008 = 100 en frá þeim tíma færðist mælingartími 
vísitölunnar til og varð um miðjan hvern mánuð vegna breytingar í lögum nr. 27/2007 en hafði áður verið fyrstu tvo virku 
daga mánaðarins.  
 
Vísitalan er einnig framreiknuð með keðjutengingu og birt á grunni frá maí 1988=100. Vísitalan á þessum grunni er notuð 
til verðtryggingar fjárskuldbindinga í samræmi við lög um vexti og verðtryggingu nr. 38/2001.  
 
Lánskjaravísitala er niðurlögð vísitala sem útbúin var af Seðlabanka Íslands og var notuð í verðtryggingartilgangi á árunum 
1979 – 1995. Árin 1979 til janúar 1989 ákvarðaðist lánskjaravísitalan að 2/3 hlutum af framfærsluvísitölu og 1/3 hluta af 
byggingarvísitölu. Frá febrúar 1989 var lánskjaravísitalan samsett að jöfnu úr framfærslu-, byggingar- og launavísitölu. 
Frá apríl 1995 var hætt að nota lánskjaravísitölu til að verðtryggja nýjar fjárskuldbindingar en vísitala neysluverðs til 
verðtryggingar notuð í staðinn. 
 
Ársmeðaltöl: 
Þegar mælingartíminn var í byrjun mánaðar voru ársmeðaltöl vísitölunnar reiknuð fyrir ár n skv. eftirfarandi formúlu: 
 

𝑃𝑃�𝑛𝑛 =  
�12∗𝑃𝑃𝑚𝑚1,𝑛𝑛�+𝑃𝑃𝑚𝑚2,𝑛𝑛+⋯+𝑃𝑃𝑚𝑚12,𝑛𝑛+�

1
2∗𝑃𝑃𝑚𝑚1,𝑛𝑛+1�

12
 

 
Það er, tekið var meðaltal yfir 12 mánaða tímabil þar sem vísitölumæling janúars fær hálfsmánaðar vægi, næstu 11 
mánuðir ársins sjálfs fá fullt vægi og janúarmánuður næsta árs fær hálfsmánaðar vægi.  
 
Eftir að mælingartími færðist yfir á viku um miðjan mánuð var formúlan uppfærð í  

𝑃𝑃�𝑛𝑛 =  
𝑃𝑃𝑚𝑚1,𝑛𝑛+⋯+𝑃𝑃𝑚𝑚12,𝑛𝑛

12
 

 
Þá eru vísitölumælingar allra 12 mánaða ársins lagðar saman og deilt með fjölda þeirra. 
 
Yfirlit um grunna og gerð eldri vísitalna er að finna í Hagskinnu, töflu 12.15, bls. 628. Áætlanir hafa einnig verið gerðar 
um verðlagsþróun frá 1849-1914 og er niðurstöðurnar að finna í Hagskinnu undir heitinu almenn verðlagsvísitala í töflu 
12.25, bls. 637. Hagskinna er til í innbundinni bók en einnig er hana að finna í vefútgáfu á vef Hagstofu Íslands: 
https://www.hagstofa.is/utgafur/hagskinna/. 

https://www.hagstofa.is/utgafur/hagskinna/

3.9 Grunntímabil  Mánuður. Vísitalan er mánaðarleg vísitala sem er reiknuð á grunni frá mars 1997 = 100. Vísitalan er einnig birt á fleiri 
grunnum. 
 
Vísitala neysluverðs á grunni frá maí 1988 = 100 er birt á útreikningstíma og síðar notuð til verðtryggingar eins og tilgreint 
er í lögum um vexti og verðtryggingu nr. 38/2001. 

4. Mælieining   

4. Mælieining Vísitala. 

5. Viðmiðunartími  

5. Viðmiðunartími Mánuðurinn sem vísitalan er reiknuð fyrir (og birt í). 

6. Umboð  

6.1 Lög og reglugerðir  Lög um vísitölu neysluverðs nr. 12/1995. 
 
Lög um Hagstofu Íslands og opinbera hagskýrslugerð nr. 163/2007. 
 

Í 5. grein kemur fram: „Hagstofunni er heimilt að krefja stjórnvöld, stofnanir, fyrirtæki og einstaklinga í 
atvinnurekstri um gögn og upplýsingar sem hún þarfnast til hagskýrslugerðar sinnar samkvæmt lögum 
þessum og er þeim skylt að veita henni upplýsingarnar á því formi sem hún óskar eftir eða um semst og innan 
þeirra tímamarka sem hún ákveður.“ 

 
Útreikningur vísitölunnar tekur þessu til viðbótar að verulegu leyti mið af aðferðum sem beitt er við útreikning á 
samræmdum vísitölum neysluverðs sem reiknaðar eru fyrir Evrópuríki í samræmi við Evrópureglugerð 792/2016 um 
samræmdar vísitölur neysluverðs.  
 
Lög sem snúa að notkun vísitölu neysluverðs 
Lög um vexti og verðtryggingu nr. 38/2001 tilgreina við hvaða aðstæður verðtrygging fjárskuldbindinga er heimil. Enn 
fremur kemur fram að við þær aðstæður sem verðtrygging fjárskuldbindinga er heimil skuli nota vísitölu neysluverðs og 
lýst er hvernig skuli að framkvæmdinni staðið. Sjá sérstaklega 13. og 14. grein laganna. Lög um vexti og verðtryggingu 
hafa ekki áhrif á mælingu vísitölu neysluverðs eða hlutverk vísitölunnar sem verðlagsmælikvarða fyrir einkaneyslu. Vegna 
þessarar notkunar er birt vísitala neysluverðs til verðtryggingar á vef Hagstofu Íslands auk hinnar hefðbundnu mælingar. 
 
Eldri lög sem eru fallin úr gildi 
Lög um vísitölu framfærslukostnaðar 5/1984 samhljóða þingskjali 373. 
Lög um verðlagsuppbót á laun og vísitala framfærslukostnaðar 70/1967 samhljóða þingskjali 83. 
Lög um vísitölu framfærslukostnaðar frá 1950 samhljóða þingskjali 49. 

7. Trúnaðarkvaðir  

7.1 Trúnaðarkvaðir - stefna  Gæða- og öryggistefna Hagstofu Íslands. 

7.2 Trúnaðarkvaðir – meðferð gagna  Meginreglur í hagskýrslugerð.  
Reglur um meðferð trúnaðargagna. 
Sjá yfirlit á vef Hagstofu Íslands: https://www.hagstofa.is/um-hagstofuna/log-og-reglur/. 

https://www.althingi.is/lagas/nuna/1995012.html
https://www.althingi.is/lagas/nuna/2007163.html
https://ec.europa.eu/eurostat/web/hicp/legislation
https://ec.europa.eu/eurostat/web/hicp/legislation
https://www.althingi.is/altext/106/s/pdf/0373.pdf
https://www.althingi.is/altext/88/s/pdf/0083.pdf
https://www.althingi.is/altext/70/s/pdf/0049.pdf
https://www.hagstofa.is/um-hagstofuna/log-og-reglur/

8. Reglur um birtingar  

8.1 Birtingaráætlun  Birtingaráætlun Hagstofu Íslands. 

8.2 Aðgengi að birtingaráætlun  Á vef Hagstofu Íslands: https://www.hagstofa.is/utgafur/frettasafn/birtingaraaetlun/. 

8.3 Aðgengi fyrir notendur  Jafnt aðgengi notenda frá birtingardegi á vef Hagstofu Íslands undir efnisflokknum Verðlag. 

9. Tíðni birtinga  

9. Tíðni birtinga Vísitala neysluverðs er birt mánaðarlega. 

10. Aðgengileiki og skýrleiki 

10.1 Fréttatilkynningar  Fréttir eru birtar mánaðarlega með útgáfu vísitölunnar. 

10.2 Útgáfur  Talnaefni uppfært á vef mánaðarlega. 

10.3 Gagnasöfn á netinu  Tengill á talnaefni um vísitölu neysluverðs: 
https://hagstofa.is/talnaefni/efnahagur/verdlag/visitala-neysluverds/ 
 
Sögulegt talnaefni um verðlag: 
https://sogulegar.hagstofa.is/verdlag-og-laun/ 
 
Í sögulega talnaefninu má nálgast almenna verðlagsvísitölu frá árinu 1817 sem búin hefur verið til úr sögulegum 
heimildum sem greint er frá í töfluskýringum. 

10.4 Aðgengi að örgögnum  Nei. 

10.5 Annað  Hagnýtar skýringar á talnaefni um verðlag má finna í töfluskýringum á vef Hagstofunnar. 
 
Talnaefni um verðlag á vef Hagstofunnar hefur staðlaða API-framsetningu sem kalla má í með json-fyrirspurn. 

https://www.hagstofa.is/utgafur/frettasafn/birtingaraaetlun/
https://www.hagstofa.is/talnaefni/efnahagur/verdlag/
https://hagstofa.is/talnaefni/efnahagur/verdlag/visitala-neysluverds/
https://sogulegar.hagstofa.is/verdlag-og-laun/

10.6 Skjöl um aðferðafræði  Ítarleg yfirlitsgrein um vísitölu neysluverðs á Íslandi: 
(2004) Hvernig mælum við verðbólgu?, Rósmundur Guðnason, Fjármálatíðindi, 51. árgangur fyrra hefti, bls. 34-54.  
 
Auk ofangreindrar greinar er að finna mikið ritað efni á ensku og íslensku á vef Hagstofu Íslands. 
Greinar og erindi – efnisflokkur verðlag: https://hagstofa.is/utgafur/greinar-og-erindi/ 
 
Fundargerðir notendahóps um verðvísitölur:  
https://www.hagstofa.is/um-hagstofuna/samstarf-vid-notendur/fundargerdir-faghops-um-verdvisitolur/ 

10.7 Skjöl um gæðamál  Starfsemi Hagstofunnar hefur vottun ISO 27001 um upplýsingaöryggi. Sjá einnig kafla 11 um gæðastjórnun. 

11. Gæðastjórnun  

11.1 Trygging gæða  Lög og reglur sem Hagstofa Íslands starfar eftir, sbr. yfirlit á vef https://www.hagstofa.is/um-hagstofuna/log-og-reglur/. 

11.2 Gæðamat  Aðferðafræðileg úttekt á vísitölu neysluverðs: 
Aðferðafræði við útreikning vísitölu neysluverðs. Skýrsla nefndar, forsætisráðuneytið, 19. júní 2020. 
 
Hagstofan hefur auk þess athugað bjaga í vísitölu neysluverðs: 
Meðhöndlun bjaga í vísitölu neysluverðs á Íslandi. Greinargerð eftir Rósmund Guðnason, Hagstofa Íslands, 22. mars 
2019. 
 
Ofangreindar skýrslur má einnig nálgast af síðunni Greinar og erindi á vef Hagstofunnar undir efnisflokknum Verðlag:  
https://hagstofa.is/utgafur/greinar-og-erindi/ 
 
Hagstofa Íslands hafði áður unnið rannsókn á áhrifum mismunandi útgjaldavoga á efra lagi í vísitölu neysluverðs á 
árunum 2001-2010 sem birt var í Hagtíðindum, Vísitala neysluverðs 2010-2011, 4. nóvember 2011. Rannsóknin sýndi að 
lítill munur var á birtri niðurstöðu vísitölu neysluverðs og niðurstöðu fenginni með samtímavogum. 
https://hagstofan.s3.amazonaws.com/media/public/5d8485c6-cc0f-4438-8f60-02a0f6e1211e/pub_doc_qN6Fwpu.pdf 
 

12. Notagildi  

https://hagstofa.is/media/49648/hvernig_maelum_vid_verdbolgu_2004.pdf
https://hagstofa.is/utgafur/greinar-og-erindi/
https://www.hagstofa.is/um-hagstofuna/samstarf-vid-notendur/fundargerdir-faghops-um-verdvisitolur/
https://www.hagstofa.is/um-hagstofuna/log-og-reglur/
https://www.stjornarradid.is/library/01--Frettatengt---myndir-og-skrar/FOR/Fylgiskjol-i-frett/A%C3%B0fer%C3%B0afr%C3%A6%C3%B0i%20vi%C3%B0%20%C3%BAtreikning%20v%C3%ADsit%C3%B6lu%20neysluver%C3%B0s-sk%C3%BDrsla%20j%C3%BAn%C3%AD%202020.pdf
https://hagstofan.s3.amazonaws.com/media/public/2019/f325ef86-f096-47a3-87d3-1040433db2c4.pdf
https://hagstofa.is/utgafur/greinar-og-erindi/
https://hagstofan.s3.amazonaws.com/media/public/5d8485c6-cc0f-4438-8f60-02a0f6e1211e/pub_doc_qN6Fwpu.pdf

12.1 Þarfir notenda Notkun vísitölunnar er víðtæk bæði innan og utan landsteinanna. 
Notendur eru almenningur, greiningaraðilar, skólar, Seðlabanki Íslands, bankar og fjármálafyrirtæki, fyrirtæki, opinberir 
aðilar, stofnanir og stjórnvöld.  
 
Vísitala neysluverðs sýnir breytingar á verðlagi einkaneyslu í samræmi við 1. grein laga um vísitölu neysluverðs nr. 
12/1995. Vísitalan er verðlagsmælikvarði sem er notaður við mat á verðbólgu og stöðu efnahagsmála auk þess sem 
vísitalan gegnir hlutverki í stjórnun peningamála í gegnum verðbólgumarkmið Seðlabanka Íslands. Hugtakið verðbólga 
hefur ekki einhlíta skilgreiningu en algengt er að tengja það við breytingu á vísitölu neysluverðs yfir 12 mánaða tímabil.  
 
Auk þess er vísitalan t.d. notuð: 

• við mat á kaupmætti, 
• við stjórnun ríkisfjármála, 
• til staðvirðingar á ýmsum stærðum, svo sem launum, tekjum eða útgjöldum, 
• við samanburð á verðbólgu á milli ríkja, 
• við útreikning og framreikning á jafnvirðisgildum og 
• til verðtryggingar fjárskuldbindinga í samræmi við lög og vexti og verðtryggingu nr. 38/2001. 

 
Ýmsir notendur kjósa auk þess að nota vísitöluna til verðtryggingar ýmissa samninga á eigin forsendum. 

12.2 Ánægja notenda - 

12.3 Heildstæðni Vísitala neysluverðs mælir verðlag einkaneyslu. Neyslan er flokkuð með heildstæðri neysluflokkun Sameinuðu þjóðanna 
fyrir einkaneyslu sem kölluð er COICOP og flokkar vörur og þjónustu eftir notagildi þeirra.  
 

Neysla Ekki neysla 
• Peningaútgjöld til kaupa á neysluvörum og þjónustu. 

 
• Reiknuð leiga vegna afnota af eigin íbúð. 
 
• Tilkynningargjöld og vanskilagjöld. 

 

• Beinir skattar og lífeyrissjóðsiðgjöld. 
• Félagsgjöld og styrkir. 
• Fasteignakaup. 
• Fjárfestingar. 
• Sparnaður. 
• Sektir. 
• Afborganir og vextir. 

 
Vísitala neysluverðs er Lowe-fastgrunnsvísitala. Grunnvogir eru uppfærðar árlega og vísitalan keðjutengd í mars ár hvert. 
Grunnvogirnar eru fengnar úr rannsókn á útgjöldum heimilanna sem er neyslukönnun þar sem úrtak heimila í landinu 
veitir upplýsingar um útgjöld og skiptingu þeirra. 
 
Vísitalan hefur sterka drætti framfærsluvísitölu því í henni er leiðrétt fyrir staðkvæmni með því að nota 
margfeldismeðaltal í grunni. Keðjuvogir eru notaðar til að leiðrétta staðkvæmni á milli verslana og gæðaleiðréttingum 
beitt til að leiðrétta staðkvæmni vegna innkaupa heimila. Þjónusta við búsetu í eigin húsnæði er reiknuð sem einfaldur 
notendakostnaður. 
 
Verðlagsmælingar fara fram í að minnsta kosti viku tíma um miðjan hvern mánuð. Miðað er við að vísitalan birtist í 
framhaldinu eigi síðar en næst síðasta virka dag þess mánaðar. 

13. Nákvæmni og áreiðanleiki 

13.1 Nákvæmni Vörukarfan: Vísitala neysluverðs mælir verðlag á neysluvörum og þjónustu (gæðum). Mælingar eru gerðar á gæðum sem 
falla í neysluflokka COICOP 1999. 
Vísitala neysluverðs er birt í heild og niðurgreind á COICOP-undirbálka. Enn fremur er birt samantektin vísitala 
neysluverðs án húsnæðis sem inniheldur bálka 01-03 og 05-12 auk undirbálks 045 en að öðru leyti er bálkur 04 
undanskilinn. 
 
Með árlegri endurskoðun á grunni vísitölunnar og notkun á árlegum niðurstöðum úr útgjaldarannsókn er áreiðanleiki 
vísitölu mikill. Umfangsmikil verðsöfnun fer fram í hverjum mánuði og sundurliðun flokka sem mælingin nær yfir stuðlar 
enn fremur að nákvæmni. 
 

13.2 Úrtaksvillur Með því að skipta mælingum upp í flokka eftir coicop flokkunarkerfinu er reynt að stuðla að góðri þekju í úrtakinu. Vogir 
eru uppfærðar einu sinni á ári og samhliða þeirri uppfærslu er úrtakið yfirfarið. 
 
Líftími á vörum og þjónustu er misjafn eftir því hvar borið er niður í neysluflokkuninni auk þess sem þróun gæða hefur 
áhrif á innihald og framboð. Þess vegna er þess gætt við verðmælingar að ætíð sé borið saman verð á sömu eða eins 
gæðum en hafi þau breyst þarf að taka tillit til þess með gæðaleiðréttingu. 
 

13.3 Aðrar villur en úrtaksvillur 
(non-sampling errors) 

Villur geta komið í útreikningi við kerfisuppfærslur eða aðlögun. Leitast er við að beita ítarlegum prófunum í öllum 
uppfærslum svo koma megi í veg fyrir villur. Villur geta auk þess komið fram í úrvinnslu og útreikningi ef villur í gögnum 
finnast ekki við leit eða vöruútskipti. 
 
Hagstofan leitast við að haga verðmælingum og úrvinnslu eftir aðferðum sem lágmarka áhrif af skekkjum eins og kostur 
er. Í kafla 11 um gæðastjórnun má finna yfirlit um skýrslur sem fjalla um aðferðafræði og bjaga í vísitölu neysluverðs. 
 

14. Tímanleiki og stundvísi 

14.1 Tímanleiki Mánaðarlegar mælingar eru birtar innan mælingarmánaðar. 

14.2 Stundvísi Niðurstöður mælinga eru birtar í samræmi við birtingaráætlun Hagstofu Íslands, kl. 9:00 að morgni birtingardags.  

https://www.hagstofa.is/utgafur/frettasafn/birtingaraaetlun/

15. Samræmi og samanburðarhæfni 

15.1 Samanburðarhæfni – 
landfræðileg 

Vísitala neysluverðs mælir verðlag einkaneyslu þeirra sem búa á Íslandi. 

15.2 Samanburðarhæfni – yfir tíma Vísitala neysluverðs er fastgrunnsvísitala. Við árlega uppfærslu grunns eru teknar í notkun nýjar vogir fyrir neysluflokka 
svo þær endurspegli sem best eðlilega neyslu heimilanna í landinu. Samanburðarhæfni er mest innan grunntíma, þ.e. 
þegar vísitalan er skoðuð yfir stutt tímabil. Eftir því sem skoðað er yfir lengra tímabil má gera ráð fyrir að 
samfélagsbreytingar og breytingar á neysluhegðun gætu hafa minnkað samanburðarhæfni. Þó aðferðafræðibreytingar 
og stórfelldar flokkunarbreytingar hafi jákvæð áhrif á gæði mælinga frá innleiðingu þá er viðbúið að samanburðarhæfni 
minnki vegna þeirra til lengri tíma litið. 

15.3 Samræmi – milli efnissviða Hjá Hagstofu Íslands eru birtar samræmdar vísitölur neysluverðs í Evrópu. Á ensku nefnast þær Harmoniced Indices of 
Consumer Prices (HICP). Samræmd vísitala neysluverðs fyrir Ísland er hluti af þeim vísitölum og er hún mæld á 
samræmdan máta og í hinum Evrópuríkjunum sem eru hluti af HICP verðlags mælingunum. Evrópureglugerð 792/2016 
um samræmdar vísitölur neysluverðs setur ramma um aðferðafræði við mælingar HICP.  
 
Mikil líkindi eru með vísitölu neysluverðs og HICP. Vísitölurnar styðjast við COICOP-neysluflokkun SÞ og sömu 
verðmælingar liggja til grundvallar í hverri mælingu. Mæling á HICP nær þó til allrar neyslu á Íslandi en takmarkast ekki 
við neyslu íbúa á Íslandi eins og í vísitölu neysluverðs. Þessi munur kemur helst fram í ólíkum vogum fyrir vísitölurnar þar 
sem hlutfallslegt vægi neysluflokka í HICP verður fyrir áhrifum af neyslu ferðamanna á landinu til viðbótar við innlendu 
neysluna. Áhrifin koma fram í öllum neysluflokkum en eru sýnilegust í flokkum þar sem ferðamenn hafa mikið vægi, s.s. 
í flokki 07, ferðum og flutningum, og í 11, hótel og veitingastöðum. Nokkrum flokkum í vísitölu neysluverðs er sleppt í 
HICP en stærstur þeirra er 042 Reiknuð húsaleiga. 
 

15.4 Samræmi – innan efnissviðs Samanburður er auðveldur innan grunntíma, þ.e. samanburð má gera innan sömu tímaraðar. Vísitalan er ætíð reiknuð 
á einum grunni og þær verðbreytingar sem mælast eru notaðar til að framreikna breytingar á öðrum grunnum. Þess 
vegna eiga vísitölur neysluverðs, með ólíka grunnmánuði en á sama útreikningstíma, að sýna sömu verðbreytingar þar 
sem þær verða til á sömu tímabilum. Mismunur getur komið fram vegna aukastafa og afrúnnunar. 

16. Kostnaður og svarbyrði 

https://ec.europa.eu/eurostat/web/hicp/legislation
https://ec.europa.eu/eurostat/web/hicp/legislation

16. Kostnaður og svarbyrði Svarbyrði er hverfandi þar sem verslanir og fyrirtæki eru með góðar upplýsingar um verð og vörur á heimasíðum eða í 
vefverslunum. Leit verðupplýsinga á vefsíðum hefur sjaldnast áhrif á fyrirtækin sjálf. Helstu samskipti verða þegar 
Hagstofan þarf að sannreyna að vefsíðum sé viðhaldið og að upplýsingar séu réttar. 
 
Þeir sem veita upplýsingar í gegnum vefskil hafa lítilsháttar fyrirhöfn af því að skila upplýsingunum. Í þeim tilfellum þar 
sem verði er safnað símleiðis þurfa viðmælendur aðeins að svara fáum spurningum. Í einstaka tilvikum heimsækir 
starfsmaður Hagstofu verslun og skráir verð á vörum en starfsmaðurinn hugar að góðri umgengni og því að viðskiptavinir 
verslunarinnar verði ekki fyrir truflunum af veru hans á staðnum.  
 
Svarbyrði við sjálfvirk skil kassakerfisgagna er hverfandi.  
 
Einstaka aðilar veita annars konar upplýsingar, til dæmis um sundurliðaðar vogir á ýmis konar vörum og þjónustu og eru 
þær upplýsingar oftast nokkuð ítarlegar og getur því valdið nokkurri fyrirhöfn. 

17. Endurskoðun hagtalna 

17.1 Endurskoðun hagtalna - stefna Stefna Hagstofu Íslands um endurskoðun hagtalna. 
https://www.hagstofa.is/um-hagstofuna/stefnur-hagstofu-islands/stefna-hagstofu-islands-um-endurskodun-hagtalna/ 

17.2 Endurskoðun hagtalna - 
framkvæmd 

Um vísitölu neysluverðs gildir þó sérstaklega að vísitalan er ekki endurskoðuð nema upp komi augljós villa við útgáfu 
sem er þá leiðrétt samdægurs. Ef villa finnst eða nýjar upplýsingar koma fram sem nauðsynlegt er að taka tillit til munu 
áhrif þeirra leiðréttinga koma fram í næstu mælingu vísitölunnar. 

18. Úrvinnsla hagskýrslna 

18.1 Grunngögn Gögnum fyrir verð er safnað hjá verslunum, fyrirtækjum og opinberum aðilinum sem selja og veita vöru og þjónustu til 
neytenda.  
Vogir eru unnar úr Rannsókn á útgjöldum heimilanna auk þess sem ýmis önnur gögn eru nýtt,  m.a. frá opinberum aðilum. 
 
 

https://www.hagstofa.is/um-hagstofuna/stefnur-hagstofu-islands/stefna-hagstofu-islands-um-endurskodun-hagtalna/

18.2 Tíðni gagnasöfnunar Mánaðarleg söfnun fyrir verð. 
Rannsókna á útgjöldum heimilanna er stöðugt í gangi en niðurstöður hennar eru teknar saman árlega. 

18.3 Gagnasöfnun Mæling fer fram í gegnum vefskil, vefpóst eða úthringingar þar sem söluaðilar gefa upp verð á þeim gæðum sem hafa 
verið valin til verðmælingar. Einnig er verðupplýsingum safnað af heimasíðum, í vefverslunum og með heimsóknum. 
Verðmælingar í dagvöruverslunum eru gerðar með daglegri innsöfnun kassakerfisgagna þar sem fram koma upplýsingar 
niður á strikamerki um hve mikið var selt af vöru á einum degi auk söluverðsins. 

18.4 Sannprófun Í gagnavinnslu eru svör sannprófuð með frávikaprófun. Leitað er útgilda og stórra breytinga auk þess sem áhrifavaldar 
eru skoðaðir. Einnig er frambærileiki á vörum og þjónustu yfirfarinn. 

18.5 Gagnavinnsla Gagnavinnsla fer fram í gagnagrunnum þar sem samantekt vísitalna er unnin í samræmi við fyrirkomulag í 
fastgrunnsvísitölum Lowe. Reiknuð eru margfeldismeðaltöl verðmælinga í grunnliðum nema þeir séu metnir með 
sérstökum líkönum. 
 
Gefnar eru út undirvísitölur eftir COICOP-neysluflokkum auk þess sem vísitölur eru gefnar út í lauslegri flokkun eftir eðli 
og uppruna. 
 
Mælt er verð, með virðisaukaskatti, sem neytandi greiðir fyrir vöru eða þjónstu. 

18.6 Aðlögun - 

19. Athugasemdir 

19. Athugasemdir Mikið af rituðu efni er að finna á ensku og íslensku á vef Hagstofu Íslands um vísitölu neysluverðs, sjá: 
Greinar og erindi – efnisflokkur verðlag: https://hagstofa.is/utgafur/greinar-og-erindi/ 
 
Greidd húsaleiga er liður 041 í COICOP-neysluflokkunarkerfinu. Litið er svo á að fólk sem býr í leiguhúsnæði greiði fyrir 
ákveðna þjónustu sem felst í húsaskjólinu. Greitt er fyrir þá þjónustu með beinum hætti og eru mælingar fengnar með 
beinum hætti út frá upplýsingum úr húsaleigusamningum. 
  
Reiknuð húsaleiga er liður 042 í COICOP neysluflokkunarkerfinu. Litið er svo á að fólk sem býr í eigin húsnæði njóti 
sambærilegrar þjónustu af húsnæðinu og fólk sem býr í leiguhúsnæði. Við búsetu í eigin húsnæði er búsetukostnaðurinn 
óbeinn þar sem ekki fara fram eiginlegar greiðslur. Þess vegna er búsetukostnaðurinn metinn. Aðferðin sem er notuð 
nefnist einfaldur notendakostnaður. Hún er önnur tveggja aðferða sem samræmast kröfum þjóðhagsreikninga til 
mælinga á einkaneyslu. Hin er að reikna húsaleiguígildi. Aðferðin að reikna búsetukostnað sem einfaldan 
notendakostnað á Íslandi var tekin upp í nóvember 1992. 
 
Ítarlega er fjallað um aðferðina í skýrslu fjármála- og efnahagsráðherra um húsnæðisverð í verðvísitölum, verðtryggingu 
og verðbólgumarkmið frá 11. mars 2019. 
 
Skýrsluna má einnig nálgast af síðunni Greinar og erindi á vef Hagstofunnar undir efnisflokknum Verðlag:  
https://hagstofa.is/utgafur/greinar-og-erindi/ 
 
Á síðunni má einnig finna mikið af greinum um aðferðina við mat á reiknaðri húsaleigu auk annarrar aðferðafræði sem 
notuð er í vísitölu neysluverðs. 
 
 

 

https://hagstofa.is/utgafur/greinar-og-erindi/
https://www.althingi.is/altext/pdf/149/s/1083.pdf
https://www.althingi.is/altext/pdf/149/s/1083.pdf
https://hagstofa.is/utgafur/greinar-og-erindi/

